
                                       
Hafnarfjörður – Styðjandi samfélag fyrir fólk með heilabilun og aðstandendur þeirra

Hafnarfjörður í samstarfi við Alzheimersamtökin á Íslandi ætlar að gera bæjarfélagið Hafnarfjörð að 
styðjandi samfélagi fyrir fólk með heilabilun og aðstandendur þeirra.
Í því felst, að Hafnarfjörður verður leiðandi í að fræða og þjálfa starfsfólk stofnana um 
heilabilunarsjúkdóma og hvernig samfélagið getur best stutt það fólk sem þjónustunnar nýtur ef það 
er haldið einhvers konar heilabilunarsjúkdómi og aðstandendur þeirra.
Samkvæmt Alþjóða heilbrigðisstofnuninni má ætla að um 48 milljónir manna í heiminum sé 
með heilabilunarsjúkdóm og að á hverju ári bætist um átta milljónir tilfella við. Á Íslandi er áætlað 
að ríflega fimm þúsund Íslendingar séu með heilabilunarsjúkdóm og má reikna með verulegri fjölgun 
samhliða hækkandi aldri þjóðarinnar.

Bæjaryfirvöld í Hafnarfirði vilja gera einstaklingum með heilabilun kleift að lifa í styðjandi 
samfélagi sem sýnir þeim og aðstandendum þeirra skilning og virðingu og aðstoðar þá eftir 
þörfum.

Hafnarfjarðarbær og Alzheimersamtökin gera með sér eftirfarandi samkomulag:
 Hafnarfjarðarbær tilnefnir starfsmann sem tengilið vegna verkefnisins en hann, ásamt 

fræðslustjóra Alzheimersamtakanna verða verkefnastjórar. Hafnarfjarðarbær leggur til 
húsnæði fyrir fræðslu hverrar stofnunar fyrir sig og stendur straum af mögulegum 
kaffikostnaði. 

 Starfsmaður Hafnarfjarðarbæjar hefur það hlutverk að skipuleggja fræðslu starfsmanna 
einstakra stofnana í samvinnu við forstöðumenn. Allir starfsmenn fá klukkutíma fræðslu en 
skilyrði þess að stofnunin geti verið „Styðjandi vinnustaður“ er að a.m.k. helmingur 
starfsmanna hafi hlotið þessa fræðslu. Vinnustaðurinn fær í viðurkenningarskyni skjal til 
vitnis um þetta. 

 Fræðslustjóri Alzheimersamtakanna ásamt verkefnastjóra Hafnafjarðarbæjar sjá um 
fræðsluna sjálfa fyrir starfsmenn stærstu stofnana í allt að 6 skipti, bænum að 
kostnaðarlausu. Samhliða þessu verður auglýst meðal bæjarbúa eftir sjálfboðaliðum sem 
viljast gerast leiðbeinendur í Styðjandi samfélagi. Þeir sem það vilja, fá heils dags námskeið 
hjá Alzheimersamtökunum og geta í framhaldinu tekið við fræðslu t.d. í klúbbum, félögum og 
einstaka vinnustöðum í bænum. Þannig leggja þeir sitt að mörkum til að breiða út þekkingu 
um heilabilun í sinni heimabyggð.

 Gert er ráð fyrir að stuðningur Alzheimersamtakanna við innleiðingarferlið og fyrstu 
námskeiðin taki um 6 mánuði en að því loknu, taki verkefnastjóri Hafnarfjarðarbæjar við 
keflinu. Hann fær þá allt fræðsluefni afhent frá samtökunum.

Æskilegt er að starfsmenn æðstu stjórnsýslunnar (Ráðhúsið) ríði á vaðið til fyrirmyndar öðrum 
stofnunum á fyrsta námskeiðinu. 

